
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২৬
মানসিংহ।



সেনাপতি শাহজাদা কার্ত্তিক গণেশ॥ ব্রহ্মানী বৈষ্ণবী মাহেশ্বরী শিবদূতী। নারসিংহী বারাহী কৌমারী পৌর হুতী॥ আট দিকে আনন্দে নায়িকা আট জন। শিরে ছত্র ধরে করে চামর ব্যজন॥ সক্কা হৈল বরুণ পবন ঝাঁড়ুকশ। চন্দ্র সূর্য্য মশালচী মশাল ওজস॥ মজুন্দারে রাজা করি রাখিলা সম্মুখে।দেবরাজ রাজছত্র ধরিয়াছে সুখে। জাহাঁগীর যেমন এমন কত আর। চারিদিকে মজুন্দারে করে পরিহার॥ কোনখানে মধু কৈটভের মহারণ। কোনখানে মহিষাসুরের নিপাতন॥ কোনখানে সুগ্রীব দূতের রায়বার। কোনখানে ধম্রলোচনের তিরস্কার॥ কোনখানে উগ্রচণ্ডা চণ্ডমুণ্ড কাটি। কোনখানে রক্তবীজ যুদ্ধ পরিপাটী॥ কোনখানে শুম্ভ নিশুম্ভের বিনাশন। কোনখানে সুরথ সমাধি দরশন॥ কোনখানে রাম রাবণের মহারণ। কোনখানে কংসবধ আদি বিবরণ॥ কোনখানে মনসা শীতলা ষষ্ঠী গণ। পুঁড়াশূর ঘাঁটু মহাকাল পঞ্চানন॥ দেবতা তেত্রিশ কোটি রত আছে আর। আশে পাশে অদ্ভুত ভূতের বাজার॥ যোগিনী যোগান দেয় পাশরী ডাকিনী। কাঙ্গালি হইয়া মাগে শাখিনী পেতিনী॥ রক্ষক রাক্ষসগণ যক্ষগণ বেণে। সহরের দ্রব্য যত ভূতে দেয় এনে॥ কিনে লয় ব্রহ্মদৈত্য দানা লয় কেড়ে। ভৈরব হৈহৈ রবে লয় ফিরে তেড়ে॥ সিদ্ধগণ দোকানী চারণগণ চোর। প্রেতগণ প্রহরী হাঁকিনী হাকে ঘোর॥ নৃত্য করে গীত গায় বাদ্য বাজায় বাজন। বিদ্যাধর কিন্নর গন্ধর্ব্ব আদি গণ॥ খবিষ গণেরে ধরি আনে যত চণ্ড। যমদূতগণে তারে করে যমদণ্ড॥ শূন্যেতে হইল এক মায়া জল নিধি। হর নৌকা হরি মাঝী পার হন বিবি।

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৬:০৯টার সময়, ১৫ এপ্রিল ২০২১ তারিখে।

